
Dikjarazzjoni bil-miktub dwar id-dikjarazzjoni ta' Sena Ewropea tat-Turiżmu tal-Inbid

Il-Parlament Ewropew,

– wara li kkunsidra l-Komunikazzjoni mill-Kummissjoni bit-titolu Aġenda għal turiżmu 
Ewropew sostenibbli u kompetittiv (COM (2007)621), 

– wara li kkunsidra r-Regolament tal-Kunsill (KE) Nru 479 tad-29 ta' April 2008 dwar l-
organizzazzjoni komuni tas-suq tal-inbid, u l-inklużjoni f'dan ir-Regolament ta' miżuri li 
jippromwovu l-inbid Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi, fi ħdan l-Unjoni Ewropea, is-settur tal-inbid jikkostitwixxi attività ekonomika ta' 
importanza primarja, u jirrappreżenta kważi 70% tas-suq dinji tal-inbid,

B. billi, f'termini kummerċjali, l-inbid għaddej minn bidla kbira, b'tali mod li m'għadux 
oġġett bażiku tal-ikel u qed isir opportunità kulturali, 

C. wara li kkunsidra r-rabta speċifika u profonda li teżisti bejn l-għelieqi tad-dwieli u t-
territorji fejn isir l-inbid,

D. billi s-sena 1990 kienet ġiet iddikjarata Sena Ewropea tat-Turiżmu,

E. billi t-turiżmu tal-inbid u tal-ispeċjalitajiet tal-ikel għaddew minn espansjoni notevoli 
f'dawn l-aħħar ftit snin, u attiraw madwar 20 miljun ruħ lejn it-territorji u r-reġjuni tal-
Ewropa,

F. billi l-Politika Agrikola Komuni hija orjentata aktar u aktar lejn it-titjib u l-ħarsien tal-
kampanja, grazzi għat-trasferiment ta' fondi mill-ewwel pilastru lejn it-tieni pilastru,  

1. Jitlob li tiġi ddikjarata Sena Ewropea tat-Turiżmu tal-Inbid;

2. Jagħti struzzjonijiet lill-President tiegħu sabiex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill u lill-Kummissjoni.


